Nafarroako Parlamentuko Mahaiak, 2013ko urtarrilaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, Estatuaren eta Nafarroaren arteko Transferentzien Batzordeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko urtarrilaren 29an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuari, idatziz erantzun dezan.

Parlamentari honek ondokoa jakin nahi du Estatuaren eta Nafarroaren arteko Transferentzien Batzordeari buruz: 

Lehena. Zertan da bere osaketa, legegintzaldiaren urte eta erdi joan eta gero?

Bigarrena. Nafarroako Gobernuak aurreikusita al dauka Transferentzien Batzordearen bilerarako deialdirik egitea? Noiz?

Hirugarrena. Nafarroako Gobernuak zer gai uste du sartu behar direla deialdian,Transferentzien Batzordeak jorra ditzan?

Laugarrena. Transferentzien Batzordeak azken 30 urteotan egindako bileren egutegia eskatzen dugu, bilera horietan jorratutako gaiak zehaztuta, eta orobat eskatzen dugu bilera horien aktak bidaltzea.

